
tegas tamat krisis

Negara anggota G20 memerlukan
tekad lebih tinggi untuk mena-
matkan kekejaman di Gaza, kon-
flik dalaman di Sudan dan men-
cari penyelesaian damai kepada
perang di Ukraine, kata Datuk
Seri Anwar |brahim.

Perdana Menteri berkata. ia
adalah harapan negara di selatan
global terhadap Sidang Kemun-
cak Pemimpin G20 tahun ini
yang sedang berlangsung di sini.

Beliau berkata, pemimpin du-
nia sedang bermesyuarat di Afri-
ka Selatan, sebuah negara yang
pernah melalui isu apartheid dan
penjajahan paling tidak berpe-
rikemanusiaan.

Perkara ini, katanya, menja-
dikan ia lebih mendesak bagi pe-
mimpin G20 untuk tampil de-
ngan tegas dalam usaha mencari
penyelesaian kepada isu Gaza,

Sudan dan Ukraine.

“Harapan dari negara-negara
di selatan adalah agar G20 mem-
bawa agenda yang adil dan sak-
sama.

“Kita perlu jelas dan tegas da-
lam usaha menamatkan masalah
di tiga tempat ini,” katanya ke-
tika menyampaikan kenyataan
Malaysia semasa Sesi 1 Sidang
Kemuncak Kumpulan 20 (G20) di
sini dengan tema ‘Inclusive and
Sustainable Economic Growth,
Leaving No One Behind."

Jalin usaha lebih bersepadu
Ketika membentangkan kenyata-
an Malaysia pada sesi 2 yang
memberi tumpuan kepada tema
pengurangan risiko bencana dan
perubahan iklim, Anwar berka-
ta, satu usaha antarabangsa ber-
sepadu untuk meningkatkan ke-
siapsiagaan bencana amat diper-
lukan.
Beliau berkata, terdapat keper-
luan untuk pendekatan lebih luas
dan pelbagai peringkat terhadap
tindakan iklim.
“Asia Tenggara antara pusat
bencana dunia. Wilayah kita me-
nyumbang kira-kira separuh da-
ripada jumlah kematian akibat
bencana global dan lebih dari-
pada AS$4.4 bilion dalam keru-
gian ekonomi.
“Tidak semua kejadian ini di-
dorong oleh perubahan iklim, te-
tapi tekanan iklim mengganda-
kan kesannya dan melemahkan
pemulihan,” katanya.
Beliau berkata, momentum glo-
bal untuk memerangi perubahan

Sudan, Ukraine

iklim dilihat semakin merosot
walaupun kesannya semakin je-
las.

Beliau berkata, reaksi balas
yang semakin meningkat dalam
perjuangan menentang peruba-
han iklim dilihat berpunca da-
ripada dasar yang dianggap me-
naikkan harga dan mengancam
pekerjaan.

Anwar berkata, negara perlu
menerima pragmatisme tekno-
logi untuk menguruskan keada-
an itu.

“Jika bahan api fosil tidak da-
pat dihapuskan serta-merta, kita
memerlukan teknologi yang da-
pat mengurangkan jejaknya.

“Perangkap, penggunaan dan
penyimpanan karbon (CCUS), pe-
ngurangan metana dan penyah-
karbonan  industri semuanya
penting.

“Malaysia sedang melabur se-
cara agresif ke arah ini, terma-
suk pembangunan hab perang-
kap dan penyimpanan karbon,”
katanya.

Perdana Menteri berkata, pe-
rubahan iklim telah memperla-
hankan pertumbuhan produkti-
viti pertanian global lebih 20 pe-
ratus sejak 1961 dan tanpa pen-
yesuaian yang lebih kukuh serta
sokongan kepada para petani, pu-
luhan juta lagi orang boleh ber-
depan kebuluran menjelang
2050.

Anwar berkata, Malaysia ber-
sedia bekerjasama dengan semua
rakan untuk memajukan strategi
iklim yang bercita-cita tinggi na-
mun berasaskan realiti.



